
 

 

 

 

 

ⵜⴰⵔⵙⵍⵜ ⵏ ⵜⵉⵏⴰⵡⵜ ⵜⴰⴳⵔⴰⵖⵍⴰⵏⵜ ⵅⴼ : 

« ⴰⵙⵎⵎⴰⵍ ⴰⵎⴰⵣⵉⵖ ⴰⵎⵙⵎⵓⵏⴰⵏ ⵖ ⵉⵡⴰⵏⴰⴽ ⵏ ⴰⴼⵔⵉⵇⵢⴰ ⵜⴰⵥⵍⵎⴰⴷⵜ : ⵜⵉⴽⵍⵉⵡⵉⵏ 

ⴷ ⵉⴷⵉⵔⵏ »  

 

ⵉⴳⴰ ⵓⵙⵎⵎⴰⵍ ⵙ ⵡⴰⵏⴰⵡⵏ ⵏⵙ (ⴰⵙⵍⵥⵔⵉ, ⴰⵎⵢⴰⵔⴰⵡ, ⵉⵍⵉⴽⵜⵔⵓⵏⵉ) ⵢⴰⵏ ⵙⴳ ⵉⴳⵔⴰⵏ 

ⵉⵙⵜⵔⴰⵜⵉⵊⵉⵏ ⵉⵍⴰⵏ ⵓⴷⴷⵓⵔ ⴰⵎⵣⵡⴰⵔⵓ ⵖ ⵜⵓⵚⴽⴰ ⵏ ⵓⵎⵓⵏ ⵏ ⵓⵙⴰⴳⵓⵜ ⴷ ⵓⵎⵣⴰⵔⴰⵢ, ⴷ 

ⵓⵙⵙⴷⵓⵙ ⵏ ⵓⵡⴰⵏⴰⴽ ⵏ ⵜⵎⵙⴽⵉⵔⵉⵏ ⴷ ⵜⵣⴷⴳⵉ ⴷ ⵉⵣⵔⴼⴰⵏ ⵏ ⵓⴼⴳⴰⵏ. ⵓⵔ ⴷⴰ ⵜⵖⴰⵎⴰ 

ⵜⵎⵍⵉⵍⵜ ⵏ ⵉⵎⴰⵙⵙⵏ ⵏ ⵓⵎⵚⴰⵡⴰⴹ ⴷ ⵓⵙⵎⵎⴰⵍ ⵖⴰⵙ ⵖ ⵓⵙⵏⵖⵎⵙ ⴷ ⵓⵙⵉⵙⵙⵏ, ⵎⴰⵛ ⴰⵔ 

ⵜⵜⴰⵡⵙ ⵖ ⵓⵙⴽⴽⵉⵔ ⵏ ⵓⴼⵔⴰⴽ ⴰⵏⴰⵎⵓⵏ ⴷ ⴰⵔ ⵎⵎⴰⵍⵏ ⵜⵉⴼⵔⴰⵙ ⵏ ⵉⵎⵓⵏⵏ ⵉⵏⴰⴼⴳⴰⵏⵏ. ⵎⴽⵍⵍⵉ 

ⵉⵕⵡⴰ ⵓⵙⵎⵎⴰⵍ ⵖ ⵜⵓⵚⴽⴰ ⵏ ⵉⵡⵓⵏⴰⴽ ⵉⵎⴰⴳⴷⵓⵜⵏ, ⵉⵕⵡⴰ ⵓⵍⴰ ⵉ ⵜⵡⵉⵙⵉ ⵉ ⵉⵡⵓⵏⴰⴽ 

ⵡⴰⵔⵜⵓⴳⴷⵓⵜ ⵉⵜⵜⴳⵣⵏ ⵅⴼ ⵉⵖⵔⴼⴰⵏ. 

ⴰⵥⵟⵟⴰ ⴰⵎⴰⵣⵉⵖ ⴷ ⵉⵎⴷⵔⴰⵡⵏ ⵏⵙ ⵖ ⵓⵙⵏⵎⴰⵍⴰ ⵏ ⵜⵉⵏⴰⵡⵜ ⴰⴷ ⵉⵍⵍⴰⵏ ⵅⴼ “ⵓⵙⵙⴷⵓⵙ ⵏ 

ⵓⵙⴰⴳⵓⵜ ⴰⵡⵜⵍⴰⵢ ⴷ ⵓⵙⵎⵏⴰⵡ ⴰⴷⵍⵙⴰⵏ ⵖ ⵓⵏⴰⴳⵔⴰⵡ ⴰⵙⵎⵎⴰⵍⴰⵏ ⵏ ⵉⵡⵓⵏⴰⴽ ⵏ 

ⴰⴼⵔⵉⵇⵢⴰ ⵜⴰⵥⵍⵎⴰⴷⵜ ⴷ ⵉⴷⵉⵔⵏ ⵏ ⵓⵙⴱⵓⵖⵍⵓ ⵏ ⵓⵙⵎⵎⴰⵍ ⴰⵎⵙⵎⵓⵏⴰⵏ ⴰⵎⴰⵣⵉⵖ” ⵖ 

ⵉⴷⵉⵔ ⵏ ⵜⵓⵚⴽⴰ ⵏ ⵢⴰⵏ ⵓⵥⵟⵟⴰ ⵏ ⵓⵙⵎⵎⴰⵍ ⵏ ⵜⵎⵙⵎⵓⵏⵉⵏ ⵜⵉⵎⴰⵣⵉⵖⵉⵏ, ⵏⵏⴰ ⵜⵏⵏⴰⵍ ⵜⵎⴰⴷⴷⴰⵙⵜ 

ⴰⵚⵡⴰⵜⴰⵏⴰ, ⵙ ⴰⵡⵜⴰⵙ ⴰⴷ ⵉⵙⴽⴰⵙⵙⵉ ⴰⵙⵇⵙⵉ ⵏ ⵓⵙⵙⵉⴷⴼ ⵏ ⵜⵉⴳⴰⵡⵜ ⵜⴰⵎⴰⵣⵉⵖⵜ ⵖ 

ⵓⵏⴰⴳⵔⴰⵡ ⵏ ⵓⵙⵎⵎⴰⵍ ⵖ ⵎⴰⴷ ⵉⵥⵍⵉⵏ ⵜⵓⵜⵍⴰⵢⵜ ⴷ ⵜⵓⵙⵙⵏⴰ, ⴷ ⵓⴱⴷⴷⴰⴷ ⵅⴼ ⵎⴰⵏⵉⴽ ⵙ 

ⵉⵍⵍⴰ ⵓⵣⵔⴽⴽⵉ ⵏ ⵉⵜⵉⴳⵏ ⵏ ⵓⵙⴰⴳⵓⵜ ⴰⴷⵍⵙⴰⵏ ⴷ ⵉⵙⵖⴰⵍⵏ ⵏ ⵓⵙⴰⴳⵓⵜ ⴰⵡⵜⵍⴰⵢ ⵖ ⵉⵎⴰⵙⵙⵏ ⵏ 

ⵓⵙⵎⵎⴰⵍ ⵖ ⵜⵎⵉⵣⴰⵔ ⴰⴷ. ⵎⴰⵏⵉⴽ ⵙⴽⵔⵏⵜ ⵜⵎⵉⵣⴰⵔ ⵏ ⵉⵥⵍⵎⴷ ⵏ ⴰⴼⵔⵉⵇⵢⴰ ⴷ ⵜⵓⵜⵍⴰⵢⵜ 

ⴷ ⵜⵓⵙⵙⵏⴰ ⵜⴰⵎⴰⵣⵉⵖⵜ ⵖ ⵉⵎⴰⵙⵙⵏ ⵏ ⵓⵙⵎⵎⴰⵍ ⵏⵙ ? 

ⴰⵡⵜⴰⵙ ⵏ ⵉⵙⵇⵙⵉⵜⵏ ⴰ ⵉⴳⴰ ⵜ ⵜⵉⴼⵉ ⵏ ⵓⵔⵓⵔ ⵅⴼ ⵓⵙⵇⵙⵉ ⴰⵔⴰⵙⴰⵍ, ⵉⴳⴰ ⵜ ⴰⴷ 

ⵜⴰⴳⴳⵓⴳ ⵜⵔⴼⴰⴼⴰⵏⵜ ⵜⴰⵎⴰⵣⵉⵖⵜ ⵖ ⵜⵙⵔⵜⵉⵜ ⴷ ⵜⵎⵙⴽⵉⵔⵉⵏ ⵏ ⵓⵙⵎⵎⴰⵍ ⵖ ⵜⵎⵓⵔⴰ ⵏ 

ⵉⵥⵍⵎⴹ ⵏ ⴰⴼⵔⵉⵇⵢⴰ. 

ⵉⴳⴰ ⵓⵔⵓⵔ ⵡⵉⵏ ⵢⴰⵀ, ⵎⴰⴷ ⴳⴰⵏⵜ ⵜⴼⵔⴰⵙ ⵏ ⵜⵏⴰⵔⴼⴰ ⵢⴰⴷ ⴷ ⵜⵎⵉⵜⴰⵔ ⵏⵙ ? ⵎⴰⵏⵉⴽ ⵙ 

ⵏⵥⴹⴰⵔ ⴰⴷ ⵏⴹⵓⴼ ⵎⴰⵢⴰⴷ ⵏⵙⵎⵓⵏ ⵖⵉⴼⵙ ⵜⵉⵜⴳⴰⵔⵉⵏ ? ⴷ ⵎⴰⵏⵉⴽ ⵙ ⵔⴰⴷ ⵏⵙⵙⴰⵅⴷ 

ⴰⵣⴳⴰⵍ ⴰⴷ ? 

ⵉⵖ ⵉⴳⴰ ⵓⵔⵓⵔ ⵓⵀⵓ, ⵎⴰⵏ ⵉⵙⵓⴳⴷⵓⵜⵏ ⵉⵜⵜⵓⵙⵔⴰⵙⵏ ⴱⴰⵛ ⴰⴷ ⵉⵜⵜⵡⴰⴹⴰⴼ ⵓⵎⵔⵏⵓ 

ⴰⵎⴰⵣⵉⵖ ⵙ ⵜⴷⵍⵙⴰ ⴷ ⵜⵓⵜⵍⴰⵢⵜ ⵏⵙ ⵖ ⵉⵎⴰⵙⵙⵏ ⵏ ⵓⵙⵎⵎⴰⵍ ? ⵎⴰⵏ ⵉⴷⵉⵔⵏ ⵉⵜⵜⵓⵎⵍⴰⵏ ⵉ 

ⵜⵎⴰⵣⵉⵖⵜ ⵖ ⵉⵎⵓⵍⴰ ⵏ ⵉⵏⵓⵛⵛⴳⵏ ⵜⵙⵙⵏ ⵜⵎⵏⴰⴷⵜ ⴰⴷ, ⴷ ⵏⵏⴰ ⵜⵙⵙⵏ ⴽⴰⵢⴳⴰⵜ ⵜⴰⵎⵓⵔⵜ ⵙⵖ 

ⵜⵉⵎⵓⵔⴰ ⵢⴰⴷ ? 

ⵏⵔⴰ, ⵖ ⵜⵉⵏⴰⵡⵜ ⴰⴷ, ⴰⴷ ⵏⴳⴳⵔ ⵉ ⵜⴰⵎⵡⵉⵏ ⵏ ⵉⵔⵓⵔⵏ ⴼ ⵉⵙⵇⵙⵉⵜⵏ ⴰⴷ ⴷ ⵡⵉⵢⵢⴰⴹ ⵏⵏⴰ 

ⵉⵙⵙⵓⵜⵓⵍⵏ ⵖ ⵉⵅⴼⴰⵡⵏ ⵏ ⵉⵎⴷⵡⵓⵍⵏ, ⵎⴽⴰⵏ ⴰⴼⴷ ⵏⵉⵡⵉ ⵉⵏⵎⵙⵎⵎⴰⵍⵏ ⵉⵎⴰⵣⵉⵖⵏ ⵙⵖ 

ⴷⵣⴰⵢⵔ ; ⵍⵎⴰⵖⵔⵉⴱ, ⵍⵉⴱⵢⴰ ⴷ ⵜⵓⵏⵙ, ⴷ ⴰⵍⴰⵡⵏ ⵢⴰⴹⵏⵉⵏ ⵏ ⵓⵙⵎⵎⴰⵍ ⵏ ⵍⵎⴰⵖⵔⵉⴱ ⵙ 

ⵓⵙⵏⴱⴳⵉ ⵏ ⵉⵏⴰⵖⵎⴰⵙⵏ ⴷ ⵉⴽⴰⴷⵉⵎⵉⵏ ⴷ ⵉⵏⴰⴱⴷⴰⴷⵏ ⵏ ⵜⵎⵙⴽⵉⵔⵉⵏ ⴷ ⵉⵎⵖⵏⴰⵙⵏ ⵏ 

ⵜⵎⵙⵎⵓⵏⵉⵏ. 

